
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ম্যাকবেথের উপাখ্যান।
৪৬৯


লেন না, তথাপি মালকম ও মেকদফের যুদ্ধার্থ আগমন সংবাদ প্রাপ্তে মনোমধ্যে সকলেই প্রার্থনা করিতে লাগিলেন তাঁহারা যেন জয়ী হইয়া এই দুরাত্মার দমন করেন। ম্যাকবেথের পুরাতন অনীকিনী ছিল না, অভিনব সংগৃহীত সেনাগণ তৎকালে যুদ্ধ অভ্যাস করিতেছিল। তাহারাও তদীয় অত্যাচার হেতু স্নেহ হীন হইয়া তাহাকে অমান্য করিত। অতএব ম্যাকবেথ সমস্ত রাজ্যাঙ্গকে আপনার প্রতিকূল দেখাতে মহা বিষণ্ণ হইল এবং মনের অসুখে এক বার কহিতে লাগিল আমার বোধ হয় নিহত দনকেন এক্ষণে আমা অপেক্ষা স্বস্থাবস্থায় আছেন, আমি বিশ্বাসঘাতকতা করিয়া তাঁহাকে প্রাণে বিনষ্ট করিয়াছি বটে কিন্তু এখন তিনি মৃত্তিকার অভ্যন্তরে নিরুদ্বেগে মহা নিদ্রায় সুখ সুপ্ত আছেন। আমি জীবদ্দশায় প্রখর শর এবং পুরস্থ জনসমাজের ঈর্ষা ও বৈরিবৃন্দের বিরুদ্ধাচারে যে যন্ত্রণা পাইতেছি বোধ করি এ সকল সেখানে কিছুই নাই।

 যকালে রাজ্যমধ্যে এই সমস্ত দুর্ঘটনা হইতেছিল সেই সময় ম্যাকবেথের ঐ সকল দুষ্ক্রিয়ার প্রবর্ত্তিকা সেই পাপীয়সী গৃহিণী আপনার দুষ্প্রবৃত্তি জন্য সন্তাপ ও লোকনিন্দা সহিষ্ণুতা করণে অসমর্থা হইয়া স্বহস্তে আত্ম হত্যা করিল। ম্যাকবেথ বিভাবরী ভাগে শয়নগত হইয়াও দুঃস্বপ্ন দর্শনে বিবিধ যন্ত্রণা পাইত, সে সময় মহিষীর সহিত আলাপে নিদ্রার বিরাম হইলে ক্ষণকাল সে ক্লেশ নিবারণ হইতে পারিত এক্ষণে পত্নী আত্মঘাতিনী হইয়া প্রাণ পরিত্যাগ করাতে তাহাতেও বঞ্চিত হইল। এখন স্নেহ করে এমত এক প্রাণীও রহিল না। অধিকন্তু বন্ধু বান্ধব কেহ থাকিল না যে তাহার নিকট আপনার যন্ত্রণার কথা কহিয়া আশ্বস্ত হইতে পারে।

 ম্যাকবেথ এক্ষণে জীবনের সহচরীতেও বিরহিত হওয়াতে নৈরাশ্যে আপনার প্রতি হেয় জ্ঞান করত কেবল

				 এই পাতা শেষ সম্পাদিত হয়েছে ১৭:৪৯টার সময়, ৯ এপ্রিল ২০২১ তারিখে।

